Worcester F 80 Distinctiones
101 Iusticia est reddere vnicuique
Iusticia est reddere vnicuique quod suum est. Quia secundum Bernardum, superiori debetur obedienciam et reverenciam. Equali consilium et auxilium, ut sic consilio erudiatur ignorancia, auxilio iuuetur, imponitur et indigencia. Inferiori debetur custodia et disciplina. Gladius iusticie solebat esse splendidus et bene limatus et a multis affectatus. Nam secundum mundi sapientem, iusticia splendet inter virtutes, sicut hesperus inter stellas. Sed iste gladius infra modo decrepatur, scilicet, rubiginem filitatis quod horridum est ipsum videre et laboriosum de vagina legis educere. Ideo tunc homines videntes iudices iuste procedere nec murmurabant de iniuria, sed modo propter rubiginem non extrahitur nisi vix cum murmuris strepitu. 
¶ Item iste gladius limatus solet esse ex vtraque parte acutus quia non parcens diuiti neque pauperi, propinquo vel remoto. Iste est quem Salomon iussit sibi afferri, 3 Reg. 3[:24-25]: Afferte mihi gladium, et Dividite infantem vivum. Moraliter infans viuus[footnoteRef:1] diuiditur quando vnicuique quod suum est iuste[footnoteRef:2] tribuitur. Quia innocencia viua conseruatur in iudice per iustam sentenciam et in proximo per iuris euidenciam tali gladio accingebatur quidam carum dicimus. De quo narrat Valerius, libro 6 c. 5, quod cum lege sanctitum esset quod si quis contionem cum ferro intraret, continuo interficeretur. Et ipso interiecto tempore de longinquo rure domum repetens gladio cinctus, contionem intraret. Ab vno astancium dictum est legem solutam esse ab eo qui legem tulerat. Ipse protinus vt legem seruaret proprio gladio se interemit. Rogo vos, edicito, qualiter iste peparcisset alteri  [1:  viuus ] add. Dei.
]  [2:  iuste ] Lambeth, F 128 om. F 80.] 

/fol. 248va/
preuaricanti qui sibiipsi non pepercit. 
[bookmark: _Hlk1987904]¶ Moraliter modo iste gladius a parte dextra respectu diuitum et propter iniquorum amore, timore, fauore, ita obtusus est quod valet scindere butirum. Ex parte sinistra respectu pauperum et extraneorum ita malicia acuitur ut nec permissimam culpam relinquitur, et sic quasi pilos radere valeat. Vnde modo iudices[footnoteRef:3] gladium istum a parte sinistra portant parati pauperes permere, secundum illud Ysidori, De summo bono, libro tercio, grauius lacerantur pauperes a prauis iudicibus quam a cruentis hostibus. Nullus enim predo tam cupidus est in alienis, sicut iudex iniquus in suis. Sed ad dextram iudex iste gladio non singitur quia si diues delinquat ipsime transit et excusatur. Vnde dicit Cassiodorus super illud Psal. [14:2]: Qui ingreditur sine macula. Iusticia non nouit parentem, non personam accipit, veritatem nouit, et Deum immitatur. Sed multi homine paratum in iujdicio accipiunt. Ideo tales Deus frequenter gladio suo vlcionis percutit, sicut patet Dan. 13[:55]: De male iudicantibus Susannam, quibus Dixit Daniel, Ecce manet angelus Dei gladium habens vt cecet te medium.  [3:  iudices ] Lambeth, F 128 om. F 80.] 

¶ Moraliter tales Dominus cecabit per medium, animam diuidens a corpore quam mittet in iehennam. Ergo carissimi rectam viam sub libera iusticie teneamus. Sed nota quod quando via est niue cooperta nescit cursor quam viam tenere debet et errat facillime et tunc optimum remedium est ad ortum et occasum solis respicere ut sic possit viam suam ymaginando tenere. Sic quando consciencia operitur fauore amicicie, bonum est intendere ad reum ueracionem eterne gloria tanquam ad ortum solis, et ad dampnacionem iehenne tanquam ad occasum. Sed istum cursum impedit certior discipline qua non sunt ausi iusticiam facere. In cuius figura dicitur Judicum 8[:20]: De quodam iuuene cui cum psalmo cepisset pater eius quod iuuencos suos comprehensos interficeret, non eduxit gladium timebat enim, quia puer erat. Sic moraliter homo non est qui gladio iusticie peccatores feriat et ecclesie iuuat quia non habent virilem animum. 
¶ Et nota quod in omni lite, certamine, altercasione, tria esse, iusta causa, iustus animus, iustus ordo. 
/fol. 248vb/
De primo, mala causa exitum malum habere solet, [1] Tim. 6[:12]: Certa bonum certamen fidei. Et maxime pro anima, Eccli. 4[:33]: Vsque ad mortem. agoniza pro anima tria. 
¶ De secundo, exititur iustus animus ut nichil fiat cum rancore vel odio, fraude vel dolo, iustum animum non habent illi qui prouocant proximos ad litem, ad contencionem, ad placitandum, ad desolacionem. 
¶ Tercio, requiritur iustus ordo quia nichil debet preponere quia precipitanter agi, quod non faciunt corumpi iudices qui protelant negocia superuacui, Jud. 20[:23]: Ascendite, et inite certamen, quasi dicens, gradatim procedite non preciptanter.

